
 VEDTEKTER

FOR

SUND HJORTEVALD

§ 1.
Organisasjon.


Sund Hjortevald  er ein samanslutning av tidlegare hjortevald no kalla jaktfelt, etter avgrensingar i § 3. Hjortevaldet er ein medlemsorganisasjon der jaktfelta i Sund kommune, i hovudsak, kan vere medlemar.

§ 2.
Føremål og arbeidsfelt.

Sund Hjortevald sitt føremål er å samle grunneigarane til felles forvaltning av hjorteviltet i kommunen.

Valdet skal arbeide for:

a) ei langsiktig forvaltning av hjorteviltet, med optimal produksjon og avkastning i høve til 
leveområda si bereevne og skader på jord- og skogbruk.

b) Å fremja grunneigarane sine interesser.

c) Å utarbeida bestands-/driftsplan for hjortevilt.

§ 3.
Jaktfelt.
a.   Jaktfelt er ei samling av grunneigarar med godkjent jaktareal som samarbeider om fellingsrettane innan eit mindre geografisk område av Sund hjortevald.

 b.  I Sund Hjortevald er følgjande jaktfelt tilslutta Sund Hjortevald pr. 01.01.2009; sjå vedlegg Jaktfelt.

c. Kvart jaktfelt vel ein ansvarleg jaktfeltleiar av og mellom grunneigarane, eller person med fullmakt.

d. Kvart jaktfelt får melding frå jegerane om kven som er ansvarleg jaktleiar, og melder dette vidare til styret i Sund Hjortevald.

§ 4.
Avgrensing

Sund Hjortevald omfattar arealet til jaktfelta (sjå vedlegg Jaktfelt pr. 01.01.2009) innan Sund kommune sine grenser. Grensene til dei ulike jaktfelta er teikna på kart. (sjå vedlegg, Jaktfeltskart.)

a) Tilleggsareal

1) Alle endringar av areal for Sund Hjortevald skal godkjennast av Sund kommune. Areal knytta til eit jaktfelt skal som hovudregel godkjennast av Sund Hjortevald når areal som ikkje har vore jakta på tidlegare skal innlemmast i eit jaktfelt. Sund kommune, skal godkjenne nytt areal etter innstilling frå Sund hjortevald.

2) Tilleggsareal definert som jaktareal som ikkje er stort nok til å kunne etablerast som eige jaktareal. 

3) Hovudregel for godkjenning av tilleggsareal til eit jaktfelt er at arealet det gjeld grensar opp til det arealet jaktfeltet disponerer frå før.

4) Jaktfelt skal som hovudregel bestå av ein eller fleire teigar som dannar eit naturleg jaktfelt med yttergrenser som er enkle å etterleve for jegerane, slik at jakt kan utøvast utan å komme i konflikt med nabojaktfelta.

5) Er arealet det gjeld godkjent som jaktareal i eit anna jaktfelt, må det nye  jaktarealet kunne danna eit naturleg jaktareal for jaktfeltet som skal utvidast.

6) Dersom tilleggsarealet det gjeld skal trekkast ut frå godkjente jaktareal, må ikkje attverande jaktareal som resultat av dette verte oppstykka i enkelt teigar som svekkar god og sikker jaktutøving.

7) Dersom tilleggsarealet det gjeld ikkje grenser til jaktfeltet, bør arealet som hovudregel vere minimum 500 daa for å kunne godkjennast. 
8) Er tilleggsarealet det gjeld ikkje tidligare brukt som jaktareal, kan ein fråvike enkelte av desse reglane etter ei samla vurdering.
§ 5.
Arbeidsår og forpliktingar

Rekneskaps- og arbeidsåret føl kalenderåret. Laget vert forplikta av leiar og styre.

§ 6.
Medlemsskap og fordeling av stemmer.

a. Alle grunneigarar med godkjent jaktareal kan bli medlem i Sund hjortevald. 

b. Medlemskapen er knytta til jaktfeltet. 

c. Innmelding i valdet skjer ved å skriva under innmeldingserklæring som seier kva rettar og plikter som føl medlemskapen.

d. Medlemskapen gjeld for 3 år. Etter dette kan utmelding skje skriftleg innan 15.desember, til styret sin leiar. Utmeldinga gjeld frå og med påfølgjande år.
e. Grunneigarane innan kvart jaktfelt er representert på Sund hjortevald sitt årsmøte ved ein representant, valt av og mellom grunneigarane og/eller person med gitt fullmakt frå grunneigar i jaktfeltet.
f. Medlemmane/jaktfelta har røysterett etter følgjande fordelingsnøkkel:

Inntil 2000.daa teljande areal 

- 1 stemme

Mellom 2000 daa teljande areal og 4000 da
- 2 stemmer

For hver påføljande 2000 da får jaktfeltet  ytterlegare 1 stemme.

§ 7. 
Eksklusjon.

a
Årsmøtet kan, med 2/3 fleirtal innan 15. april i jaktåret, vedta å ekskludere ein grunneigar  etter grove brot på samanslutninga sine vedtekter, eller ved ikkje å rette seg etter årsmøtet / styret sine pålegg. På førehand skal saka drøftast i styret, der vedkomande medlem skal kunne legge fram sine argument i saka.

b
Medlem som blir ekskludert, kan ikkje gjere krav på del av laget sin eigedom.

§ 8.
Årsmøtet.

a. Årsmøtet er Sund Hjortevald sitt høgste organ.

b. Ordinært årsmøte vert halde kvart år innan 31. mars. 

Styret  sender ut varsel om årsmøte  minst 2 (to) månader før møtedato, med førebels sakliste, frist for tilmelding av saker og tid/stad for møtet. 

Offisiell innkalling til årsmøte vert sendt til kvart jaktfelt seinast 14 dagar før møtedato. Sakslista skal ligge ved innkallinga.

c. Ekstraordinært årsmøte kan innkallast med minst 1 (ein) månads skriftleg varsel sendt til jaktfelta, når styret eller minst 1/3 av jaktfelta krev dette.

d. Årsmøtet er samansett av dei valde representantane frå jaktfelta i Sund Hjortevald og dei fem (5) styremedlemmene. I tillegg har alle grunneigarar møte- og talerett på årsmøtet uavhengig av stemmefordelinga til jaktvaldet.

e. Valbere til styre og valnemnd er alle grunneigarar med godkjent jaktareal, og/eller person med  fullmakt frå grunneigar
f. Kvart jaktfelt kan stilla med stemmeføre personar i høve til talet på røyster feltet rår over. Røysteføre personar skal meddelast til ordstyrar før årsmøte tek til. Det er opp til kvart jaktfelt å bestemma om stemmene skal knytast til ein eller fleire representantar. 

Kvar styremedlem har røysterett med 2% arealverdi i alle saker, unnateke godkjenning av årsmelding og rekneskap.

g. Årsmøtet er vedtaksført når frammøtte representantar representerer minst halvparten av jaktvaldarealet  i Sund Hjortevald.

h. Vedtak vert fatta med vanleg fleirtal frå dei med stemmerett. Vedtektsendringar  og eksklusjon krev 2/3 fleirtal av røystegrunnlaget. Skriftleg røysting skal nyttast ved eksklusjon, elles berre dersom nokon krev dette.

i. Saker som skal handsamast av årsmøtet, skal skriftleg og grunngitt, vere styret i hende seinast 15. februar.

j. Årsmøtet handsamar følgjande saker;

1. Godkjenning av røysteføre.

2. Val av møteleiar.

3. Val av protokollskrivar.

4. Val av to protokollvitne, skrive under protokollen saman med leiar.

5. Innkalling.

6. Sakliste.

7. Årsmelding.

8. Revidert rekneskap.

9. Handsame saker innkomne frå styre / medlemmer.

10. Bestands/driftsplan for komande 3/5-års periode.

11. Generelle jaktreglar og reglar for jaktsamarbeid mellom jaktfelta.
12. Fastsetje eventuell årskontingent og eventuelle fellesutgifter

13. Handsame andre saker heimla i vedtektene.

14. Budsjett.

15. Val;


- styreleiar  

 
separat valt for eitt år


- to (2)  styremedlemmer 


for 2 (to) år  


 (4 medlemmer valt  i første årsmøte – medan 2 går ut ved loddtrekking etter første år) 


- to (2)  (første og andre) varnmedlemmar til styret
for 1 (eitt) år


- ein (1) medlem til valnemnd


for 2 (to) år 



(2 medlemmer valt  i første årsmøte – medan 1 går ut ved loddtrekking etter første år)

- to (2) revisorar


for 1 (eitt) år

§ 9.
Styret.


a.
Styret er samansett av 5 medlemmer valt mellom grunneigarar og/eller personar med  fullmakt frå grunneigarar.

b.   Styret konstituerer seg sjølv med nestleiar, kasserar og sekretær kvart år etter nyval.

c
Styret held møte så ofte leiar finn det naudsynt, eller når minst 4 av styremedlemmene 


krev det.

d.
Styret er vedtaksført når minst 4 medlemmer er til stades. Ved likt røystetal har leiaren 
dobbeltrøyst.

e.
Styreleiar og kasserar har fullmakt til å underteikne på vegne av Sund Hjortevald.

f.
Styret sine oppgåver er;

1. å leie og forvalte Sund Hjortevald etter vedtak av årsmøtet, og gjennom dette arbeide for rasjonell jaktforvaltning.

2. førebu saker til årsmøtet i samsvar med vedtektene § 9 a – j.

3. å ha kontakt med og nødvendig samarbeid med kommunen / offentlege instansar.

4. fordele årets kvote på jaktfelta i samsvar med retningslinene i drifts- og bestands-/driftsplan.

5. føre kontroll med jakta, og arbeide for å redusere ulovleg jakt.

6. føre statistikk og rapportar i samsvar med dei til ei kvar tid gjeldande forskrifter.

7. føre møteprotokoll som er tilgjengeleg for alle medlemmer.

8. informere jakt- og jaktfeltleiarane om styret sitt arbeid ved møtereferat.

9. om teneleg, delegere arbeid til underutval. 

g. Styret opprettar eit forretningsutval av leiar, nestleiar og sekretær som tek avgjerer i  saker for

 hjortevaldet mellom styremøta. Avgjerdene skal vere forankra i hjortevaldet sine 
      jaktreglar og styret sine retningslinjer.

h. Godtgjersle for styrearbeid:

Leiar:      kr. 1000.-

Kasserar: kr. 1000.-

Sekretær: kr. 4 000.- 

§ 10.
Valnemnd.

a.
Valnemnda er samansett av to personar valt mellom grunneigarane og/eller personar med  fullmakt frå grunneigarar.
b. Ein av medlemmene er på val kvart år (første gong ved loddtrekking).
c. Valnemnda skal finne fram til kandidatar, forhøyre seg om desse stiller til dei ulike verva i Sund Hjortevald, og fremje desse til val ved årsmøtet. 


Valnemnda bør søkje best mogleg geografisk representasjon mellom kandidatane.

§ 11.    Oppløysing.


a. 
Oppløysing av Sund Hjortevald kan berre vedtakast med 2/3 fleirtal ved eitt årsmøte, etter at dette vart fremja som sak ved føregåande ordinære årsmøte. Minst halvparten av arealet innan Sund Hjortevald må vere representert før vedtaket er gyldig.


b.
Før oppløysing må plikter og eventuelle fordringar vere dekte.


c.
Ved oppløysing vert Sund Hjortevald sin eigedom fordelt på jaktfelta etter desse sin prosentdel areal.

§ 12.
Økonomi.

a. Til drift av Sund Hjortevald kan årsmøtet vedta ei administrasjonsavgift knytt til felte dyr innan jaktvaldet. Inntekter kan også søkjast frå andre instansar.
b. Innan kvart einskilt jaktfelt ordnar grunneigarane/rettshavarane felles økonomi og eventuell økonomisk fordeling innbyrdes, og er Sund Hjortevald uvedkomande.

§ 13.
Tvistar.


Alle tvistar mellom medlemmene og Sund Hjortevald om korleis ein skal forstå desse vedtektene, skal søkjast løyst ved forhandlingar så langt råd. Fører ikkje dette fram, skal 
tvistane avgjerast med bindande verknad ved ein voldgiftsrett på tre medlemmer, der partane vel ein kvar, og den tredje som fungerer som formann, er oppnemnd av lensmannen i Sund.


Eventuelle utgifter til advokat bind partane til å dekkje kvar for seg.

